
PEMBERITAHUAN PERTANYAAN
DEWAN RAKYAT, MALAYSIA

DARIPADA : Y.B. TUAN NGA KOR MING

~ (TAIPING)
PERTANYAAN :LISAN
TARIKH : 14.11.2016

Y.B. TUAN NGA KOR MING [ TAIPING ] minta MENTERI
KEWANGAN menyatakan apakah tindakan dan rancangan Kerajaan
untuk memulihkan mata wang Ringgit yangj nilainya telah merosot |
secara ketara sehingga ia menjadi mata wang yang mengalami

kejatuhan paling teruk di Asia sejak 2014.

JAWAPAN

Tuan Yang di-Pertua,

Izinkan saya menjawab soalan ini bersama-sama dengan soalan oleh
YB Limbang, YB Taiping, YB Kuala Kedah dan YB Sepanggar bertarikh
14 sehingga 21 November 2016, memandangkan semua soalan

tersebut menyentuh isu yang sama iaitu mengenai faktor-faktor




penyusutan nilai ringgit dan langkah-langkah menstabilkannya.

2. Pada amnya, sebagai sebuah negara yang terbuka dan terdedah
kepada ekonomi dunia, Malaysia turut terjejas berikutan
ketidaktentuan ekonomi global termasuk kejatuhan nilai mata wang
Ringgit Malaysia. Nilai mata wang ringgit telah menyusut sebanyak
18.6% pada tahun 2015. Penyusutan ini bukanlah suatu kes terpencil
dan ianya didorong oleh faktor daléman dan luar negeri seperti yang
turut dialami oleh mata wang serantau. Hakikatnya, 123 daripada 149
mata wang dunia yang lain turut mengalami penyusutan nilai
berbanding dolar AS diseba.bkan oleh pengukuhan dolar AS. Seperti
mana-mana sistem kadar pertukaran, volatiliti mata wang, termasuk
‘ringgit adalah sesuatu yang mungkin berlaku, terutamanya dalam

persekitaran global yang tidak menentu.

3. Namun begitu, trend penyusutan ini telah beralih arah pada tahun
2016. Sehingga 25 Oktober 2016, ringgit menambah nilai sebanyak
2.8% berbanding dolar AS. Penambahan nilai ringgit disebabkan oleh
aliran masuk dana portfolio berikutan sentimen pelabur yang lebih
baik didorong’ oleh faktor luaran dan domestik. Selain itu, faktor-
faktor utama'yang menyokong kekuatan ringgit termasuk kadar

faedah yang rendah atau negatif dalam beberapa ekonomi utama dan

pemulihan harga minyak mentah dunia dari paras terendah pada
tahun 2015. Seterusnya, pertumbuhan mapan ekonomi Malaysia yang
disokong oleh permintaan domestik yang kukuh, komitmen Kerajaan
terhadap konsolidasi fiskal dan komunikasi yang berkesan bagi
memperbetulkan persepsi mengenai kebergantungan Malaysia
terhadap hasil pendapatan daripada minyak mentah telah
meningkatkan sentimen pelabur dan menyokong aliran masuk dana

portfolio ke dalam Malaysia.

4. Sehubungan itu, Kerajaan telah mengambil pelbag'ai langkah
untuk mengukuhkan nilai ringgit. Ketidaktentuan yang berlarutan
dalam persekitaran ekonomi global memberi kesan kepada kadar
pertukaran mata wang. Dalam menangani volatiliti nilai ringgit dalam
jangka masa pendek, Bank Negara Malaysia (BNM) menjalankan
intervensi dua hala dalam pasaran pertukaran asing untuk mengawal
tekanan aliran modal. Usaha-usaha juga dilaksanakan bagi
membangun dan memperdalam pasaran pertukaran asing dalam
negeri dari segi saiz dan instrumen bagi membolehkan industri dan
peniaga tempatan mengurus risiko terhadap volatiliti mata wang.
Dalam jangka masa panjang pula, nilai ringgit didorong oleh kekuatan
asas ekonomi negara. Dalam hal ini, usaha untuk
- mentransformasikan ekonomi termasuk mempelbagaikan sumber

pertumbuhan, pembaharuan fiskal dan langkah untuk memastikan



sistem kewangan yang kukuh dan stabil akan dapat memberi

sokongan ke arah pengukuhan nilai ringgit.

Tuan Yang di-Pertua,

5. Walaupun usaha-usaha Kerajaan dalam mengukuhkan nilai ringgit
telah membuahkan hasil, namun adalah penting untuk diketahui
bahawa sebagai sebuah ekonomi terbuka, negara kita terdedah
kepada ketidaktentuan ekonomi global, termasuklah ketidakpastian
dasar monetari ekonomi maju dan tren harga minyak mentah global.
Perkara ini menyebabkan sentimen pelabur boleh beralih arah di
masa hadapan dan akan menyebabkan volatiliti dalam kadar
pertukaran ringgit. Sungguhpun demikian, kesan ini dijangka
memberi impak yang tidak ketara kepada negara Kkita
memandangkan struktur ekonomi yang kini lebih pelbagai serta
disokong oleh asas ekonomi yang meluas, kekukuhan daya tahan dan

peningkatan daya saing.

6. Sehubungan itu, dalam jangka masa panjang, prestasi nilai ringgit
didorong terutamanya oleh kekuatan asas ekonomi negara yang terus
mapan. Justeru, Kerajaan sentiasa mengambil langkah pengurusan

makroekonomi yang pragmatik bagi mengekalkan momentum

pertumbuhan ekonomi negara. Dalam hal ini, usaha untuk
mentransformasikan ekonomi termasuk mempelbagaikan sumber
pertumbuhan, pembaharuan fiskal dan langkah untuk memastikan
sistem kewangan yang kukuh dan stabil akan memberi sokongan ke

arah pengukuhan nilai ringgit.

Minta MENTERI KEMAJUAN LUAR BANDAR DAN
WILAYAH menyatakan Kementerian ini melalui
MARA telah melaksanakan program pusat sehenti bagi
pengusaha telekomunikasi (IT) di pusat membeli belah
seperti di Sungai Wang Plaza :-

a) berapakah kos pelaburan yang dibelanjakan oleh
Kementerian;

b) apakah pulangan yang diperolehi dari pelaburan
tersebut.



JAWAPAN
Yang Di-Pertua,

Untuk makluman YB, pusat ICT atau sekarang lebih
dikenali dengan nama MARA Digital berperanan sebagai
sebuah hab perniagaan ICT dan alternatif terbaik
dalam penawa-ran barangan ICT, termasuk gajet serta
perkhidmatan digital lain bagi keperluan pengguna.
MARA telah mewujudkan dua (2) MARA Digital yang
terletak di Menara MARA, Kuala Lumpur dan Anggerik
Mall, Shah Alam.

Untuk makluman YB juga, pihak Kementerian atau
agensi bertanggungjawab tidak mengeluarkan
sebarang kos pelaburan. Kos ubahsuai dan pewujudan
kiosk-kiosk di MARA Digital yang dianggarkan lebih
kurang RM3 juta dan segala kos adalah dibiayai sendiri
oleh Anchor Tenant yang telah dilantik.

Walau bagaimanapun, pihak MARA menyediakan
kemudahan kepada usahawan seperti khidmat runding
cara, kemudahan pembiayaan perniagaan, kemudahan

sewa premis perniagaan dan platform pemasaran agar



perniagaan mereka terus berkembang dengan lebih
pesat.

Untuk makluman YB, dengan wujudnya dua (2) buah
MARA Digital ini, terdapat 27 orang usahawan di MARA
Digital Menara MARA dan 32 orang usahawan di MARA
Digital Anggerik Mall. Selain itu, sebanyak 240 peluang
pekerjaan dapat diwujudkan setelah pewujudan MARA
Digital ini. MARA Digital Menara MARA telah
mencatatkan jualan sebanyak RM12.1 juta setelah
sembilan (9) bulan beroperasi manakala MARA Digital'
Anggerik  Mall mencatatkan  jualan  sebanyak
RM439,070 selepas dua (2) bulan beroperasi.

Pewujudan MARA Digital dilihat mampu memberi
anjakan paradigma kepada usahawan Kkhususnya
Bumiputera terutama dalam membantu memacu
ekonomi usahawan ke peringkat global sekaligus
memenuhi hasrat kerajaan mencapai sasaran pemilikan

30 peratus ekuiti Bumiputera pada tahun 2020.



